
CONVENIO DE COLABORACION ENTRE A CONSELLERIA DO MAR E A
UNIVERSIDADE DE VIGO PARA A REALIZACION DUN PROXECTO PILOTO SOBRE A
INFLUENCIA DO SUBSTRATO EN BANCOS INTERMAREAIS E A PROPOSTA DE
ACCIONS PARA A XESTION EFICIENTE DO SERVIZO ECOSISTEMICO.

MEMORIA XUSTIFICATIVA

A Directora Xeral de Desenvolvemento Pesqueiro da Conselleria do Mar, DECLARA:

Que esta Direcciéon Xeral de Desenvolvemento Pesqueiro da Conselleria do Mar
formalizou coa Universidade de Vigo o instrumento convencional arriba referido por un
periodo de vixencia que abrangue dende o dia da sua sinatura, 22 de maio de 2023, ata o
30 de novembro de 2023.

Que o instrumento convencional ten por obxecto:

Establecer a colaboracion entre a Xunta de Galicia, a través da Conselleria do Mar, e a
Universidade de Vigo, a través do Centro de Investigacidn Marifia, para a execucion dun
estudo piloto nun banco da ria de Arousa coa finalidade de comprender os efectos a
medio e longo prazo da dispofiibilidade de sedimentos, o aumento do nivel do mar e o
desenvolvemento humano, asi como a implementaciéon de estratexias adecuadas na
rexion costeira para frear a crecente perda destes habitats, para garantir a sostibilidade

e a capacidade dos bancos intermareais para proporcionar beneficios no futuro.

En particular, o convenio regula os compromisos das partes para a execucion conxunta
das mencionadas actuacions, incluindo a organizaciéon do traballo, a xestidén e
xustificaciéon da realizaciéon das mesmas, os dereitos e obrigas das partes, a distribucion

dos fondos e a titularidade dos resultados, asi como a resolucién dos posibles conflitos.

Que existe converxencia de intereses entre as entidades asinantes en orde & consecucion
do obxecto referido.

Que o instrumento convencional asinado se fundamenta no seguinte:

- Por Orde do 27 de xufio de 2022 créase a Rede entre o sector pesqueiro e os
organismos cientificos da Comunidade Auténoma de Galicia, coa finalidade de
fomentar o intercambio e a transferencia de cofiecementos entre os organismos
cientificos, o sector pesqueiro e a administracion pesqueira de Galicia. A citada
Rede conta cunha dotacién orzamentaria de 2.500.000 € para os anos 2022 e
2023, financiadas nun 75% polo Fondo Europeo do Mar e da Pesca para a
realizacion das actuacions recollidas no artigo 28 do Regulamento (UE) n°
508/2014 do Parlamento Europeo e do Consello, do 15 de maio, referido as
asociaciéns entre o sector da investigacidn e o sector pesqueiro: “creacion destas
redes ou asociacions, como ds actividades realizadas no marco delas, podendo
comprender a recompilacion de datos e actividades de xestion, estudos, proxectos
piloto, difusiéon de cofiecementos e resultados de investigacions, seminarios e
mellores practicas, asi mesmo a accions dirixidas d creacion de redes, acordos de
asociacién ou asociacions entre un ou varios organismos cientificos independentes

e o sector pesqueiro, en que poden participar organismos técnicos”.

- Naxuntanza ordinaria da Rede celebrada o 28 de novembro de 2022, esta valorou
positivamente a realizacién dun Convenio entre a Xunta de Galicia a través da
Conselleria do Mar e a Universidade de Vigo para a execucién dun estudo piloto
sobre a influencia do substrato en bancos intermareais considerando a
realizacion do proxecto piloto presentado, alifiado coa finalidade da Rede, de
interese para os seus participantes e para o sector pesqueiro en particular, asi

coma para o ben comun e interese xeral.

- A Conselleria do Mar e a Universidade de Vigo consideran esencial o
establecemento de accidns conxuntas que permitan a realizacién dun estudo
piloto nun banco intermareal da ria de Arousa. A informacién derivada deste
proxecto proporcionarda unha avaliacién do estado actual e evolucion dos
recursos e actividade pesqueira que proporcionara a Conselleria do Mar e resto

de integrantes da Rede o cofiecemento necesario para mellorar a stua xestién e

asegurar a sostibilidade da pesca artesanal en Galicia. O proxecto piloto podera

ser extrapolado a outros bancos da ria de Arousa e da comunidade auténoma.

Que os intereses converxentes das partes asinantes exclien o animo de lucro, e non
poden satisfacerse axeitadamente mediante a celebracién dun contrato dos
contemplados na Lei 9/2017, de 8 de novembro, de Contratos do Sector Publico, ou

doutro instrumento alleo & natureza estritamente convencional.

En atencion ao exposto, e a fin de dar cumprimento ao preceptuado no artigo 15.2 da lei
1/2016, de 18 de xaneiro, de transparencia e bo goberno, estimase xustificado o recurso

a sinatura do instrumento convencional que se pretende, con exclusién doutras figuras.
E para que conste, asinase esta memoria, en Santiago de Compostela

A Directora Xeral de Desenvolvemento Pesqueiro
Susana Rodriguez Carballo

(asinado dixitalmente)

Asinado por: RODRIGUEZ CARBALLO, SUSANA

Cargo: Directora Xeral
Data e hora: 25/05/2023 19:30:49

